Okwukwo izi

ke Mbom
Pita

Nhne ghasiri okwukwo izi ka
Okwukwo izi ke Mbom Pita gbaru bu ke Pita ghaz-
nennu ele Karaisi naata awhnuwhnu kwnornu be
neekpenu Nyenwe ai. Pita kannu be nu agida
ele ke Karaisi ngowhnusni anya n'aka ele Rom
ele kwége nu Jizosi Karaisi. Be jaazi koriri naata
awhnuwhnu ke kakwo. Kovu, Pita naakanu be
nu be nwe ndidi kwnornu nu kpakara ele sno
Nyenwe ai jaata awhnuwhnu kwnornu gkwnata
ovu be. 0O kaa nu ka jeeme okwnata ovu be si
rikne, ke jeenye Nyenwe ai igwugwu n'gbochi
Jizosijaava.

Kovu kwnornu nhne Chiokike mernu hite
n'ome Karaisi hi n'enwu lizo, kpakara ele Karaisi
nwernu olile anya. Lele kpa Karaisi beru osno ta
awhnuwhnu, omekwo, be nyee a igwugwu, 0 bu
masi kpa nye Karaisi obula jeenwe igwugwu nga
Jizosijaava.

Nhne zi n'okwukwo izi ka

Obekwu ikwu nu okpukpe (1:1,2)

Risi olile anya ai (1:3-12)

Owu ]csudnu zi nso lele ele ke Chiokike (1:13---

2:17

Nhne atu awhnuwhnu Karaisi (2:18-25)

Awhnuwhnu nye Karaisi (3:1---4:19)

Ezni ele risi ogbako Chiokike (5:1-11)

Obekwu ikwu ipne-aznu (5:12-14)

1 Mawa, Pita, nye izi Jizosi Karaisi, naagbaz-
nenu ele Chiokike hohiaru ke ghasaru kpakara
eli Pontosi, Galasia, Kapadosia, Esia nu Bitinia
okwukwo izi ka. 2 Chiokike Nda mahiaru anu,
gweru aka a horu any, bita anu nso hite n'Enine

Nso, ma anu noobnonu Jizgsi Karaisi nsni, ma
Ovnarna a Snusnama anu.

Oru nu udno banu anu aba.

Olile anya ke zj budnu

3 QOznarni zinu Chiokike nu Nda Nyenwe ai Jizosi
Karaisi, nye hiri nu obirizi a muhia ai ny budnu
ikne. O mernu Jizosi Karaisi hi n'enwu lizo, ke
nyernu ai okwnata ovu zi budnu. 4 A bna n'okehia
mkpe ke za noolulu olulu, nu ke be mérula emeru,
nu ke zad noobo obo, ke Chiokike bitannu anu
n'oligwe. 5 Chiokike jeeji iknernema a bita anu
tem anu nahia gznohia, kwnornu nu anu tukwasiri
a ovu. O jeeme ka whuya iwhne n'ige ipne-aznu.
6 Anu noonwudna gnwudna Kitna kwnornu ka, o0 bu
n'ezi nu anu naata awhnuwhnu zi gdo n'gdo n'ige
mati ka. 7 Kpakara ornurna ka vary ma be tule
okwnata ovu anu ma anu zi snam lele kpa be neeji
bekwnu naagba golu ke noolu olulu. O bu kpa
be neeji bekwnu nogotule gkwnata ovu any, ma anu
nwehia 0znarni nu igwugwu n'gbochi be jookpume
Jizosi Karaisi. 8 Nye anu whnurnu n'anya, o bun'ezi
nu anu jile anya any lawuyru whnu a, anu kweru
nu ya, 0 bu n'ezi ny anu jile anya anu lawuru
whnu a kitna. Kam kpayaru anu nwernu snarnima
k'agida ke onu jdokowali. ® Any nahiaru nhne anu
kwnataru ovu ke bu gznohia ke mkpuru ovu anu.

10 Ka bu gznohia wam ele owhnurninya piosiri
rikne, nyosna nhne gbasiri a, be whnurnu
owhnurninya ghasiri nkesi wam Chiokike jeenye
anu. 11 Be pioru o0 mahia ige wam nu kpa o
jooburu bu nhne Enine Karaisi ke zi nu rime be
kwuru, nhne gbasiri awhnuwhnu Karaisi jaata
nu igwugwu ke joosno a. 12 Chiokike kpumennu
ele owhnurninya ka nu ernu be buo ke be, kovu ke
jaabnanu anu iru, bu ke be kwuru hite n'gnu ele
znirni anu izi oma, hite nu rikne ke Enine Nso ke
hiri n'oligwe va. Ka bu nhne ke ele enine izi pioru
o lebna anya nu rime a.

Anu ziri nso

13 Kam kpayary, anu suru ajni n'ovu any, anya
du anu eli, anu neele oru ke Jizosi Karaisi jeenye
anu anya nga be kpumernu a. 14 Lele rumu ke
noobnonu Chiokike nsni, anu lahna nu rime nhne
0jo ke ngogwnu anu nu mbom nga anu zi lele ele
mdanhne. 15 Tnunuma, lele kpa nye wam sukwuru
anu zi nsg, anu ziri nso nu kpakara nhne anu
neeme. 16 Kwnornu nu be gbaru a n'gkwukwo nso,
kaa, “Anu ziri nso, lele kpa me zi nso.”

170 buru nu anu noosukwu Nda ke za neele
badnu anya n'ikpe, bu nye neekpe badnu gbula
lele kpa ernu be jiri zi, anu ziri budnu lele ele izne
nootu ogwnu n'owa ka. 18 Anu magwuy nu ¢ buo
golu mobu siliva ke noolulu olulu bu nhne be jiri
gbahia anu hite n'aka nhne g¢jo ke anu nahiaru
n'aka ele nda anu oknani, 19 kovu 0 bu Qvnarna
Karaisi ke zi okne onu ahia, lele nnwo atnurnu ke
nwée oru mobu ntyupo. 20 Chiokike hohiaru a tutu
su 0 turu nty-eli gwa. Kovu 0 mernu a ¢ whuya



1 Pita 1:21 iv 1 Pita 2:5

iwhne n'gbochi ipne-azny ka kwnornu anu. 21 Anu
kweru nu Chiokike hite nu ya, nye o mernu ma o
hin'enwu lizg, nyee a igwugwu, ma olile anya anu
nu okwnata ovu ziri nu Chiokike.
22Hne anu bitaru ehni anu snam hite n'obno nsni

n'ezi oka, ngowhnu ele kweru ekwe n'anya, anu
gweru owhnun'anya ke hi n'ovu anu whuya whnu
ibne anu n'anya. 23 Be murnu anu berere, 0 buo
hite nu mkpuru ke nooro oro, kovu hite nu mkpuru
ke z& nooro oro, ke bu ikwu-onu Chiokike ke zi
okwnukokwnu. 24 Qkwukwo nso kwuru,
“Kpakara badnu nu lele achara,

igwugwu badnu nu lele okoko achara,
achara chanwu, okoko a dnahala,

25 kovu ikwu-gnu ke Nyenwe ai jaazi

okwnukokwnu.”

Ka bu ikwu-onu ke izi gma wam be znirni anu.

2

1 Kam kpayary, any gweme kpakara nhne 9jo
n'ehni any, irno, nu kpakara aghigho, nu ruwhnu
lawuru, ny okwno-awuwa nu okaja. 2 Lele rumu
be murnu ikne, akpiri ke mini-rema ke zi snam
ke enine, ke bu ikwu-gnu Chiokike ngokpo anu
bekwnu, ma anu nwo a, sopiya nu badnu du
0znohia. 3Kitna, anuraturua riro whnunu Nyenwe
ai buru oma.

Akaworugwu zi budnu
4 Anu vakwnusi Nyenwe ai lele rugwu ke zi
budnu ke ele badnu juru, kovu ke Chiokike hohiaru,
zi okne onu ahia n'anya a. 5 Anuwa masi, lele
akaworugwu ke zi budnu, be jiri anu wu Qro Nso
ke enine, ma anu buru ele gkwa ariohna zi nso, ele

jaakwa ariohna enine ke Chiokike jaanarnu hite
nu Jizosi Karaisi. 6 Be gbaru a n'gkwukwo nso, kaa,
“Le, m bitaru m nu rime Zayoni,
akaworugwu nsukala gro me hohiaru ke zi
okne onu ahia,
nye obula ke tukwasiri a ovu,
iwhnerne jootu a.”

7Nu hne anu ele kweru ekwe zi, akaworugwu
ka zi okne onu, kovu hne ele kwé ekwe zi, be gharu
a n'okwukwo nso, kaa,

“Akaworugwu ke ele noowu oro juru,
kiyam gholam risi nsukala oro.”
8 Be gha kwno,
“Akaworugwu ke jeeme badnu kpobi gchi,
nu rugwu ke jeeme be dna.”
Be dnarnu kwnornu nu be kwége ikwu-onu
Chiokike, lele kpa echiche Chiokike zinu be.

9 Kovu anu bu ele Chiokike jiri aka a hohia, ele
ariohna ke eze, mbam ke zi nso, ele ke Chiokike,
ma anu gesi 9znarni nye wam sukwuru anuy hite
nu rime Qchichiri bna nyrime iwhne a zi igwugwu.
10 Nu mbom anu buo ele ke Chiokike, kovu Kitna,
anu bu ele ke a, ele nwée obirizi nu mbom, kovu
kitna, Chiokike donnu anu obirizi.

11Ele me whnurnu n'anya, m naariasno any, lele
ele izne nu ele neewhe ewhe n'owa ka, anu nyée
nhne ojo ke noogwnu any, ke ngolu masi ggwnu
megidne mkpuru ovu anu oghere. 12 Anu wu
budnu ke buru oma n'esilawuru ele maa Chiokike, o
bun'ezinybe noobno anu nhne gjo, kgvu be whnu
ernu Oma any, ma be znarni Chiokike n'gbochi o
jeelekasi ai.

Bita ehni anu nu mkpururu

ele ochichi

13 Kwnornu nu Nyenwe ai, anu bita ehni anu nu
mkpururu ochichi ke badny, mobu eze, lele nye
risi, 14 mobu ele ochi eli ele o ziyaru ¢ ta ele gjo
awhnuwhnu, nu ¢ znarni nye neeme nhne gma.
15Ka by nhne Chiokike noopio, ma anu hite n'ernu
oma anu kpusni gnu ele iwhnirniwhno. 16 Anu
wu budnu lele ele nwernu ehni be. Anu ji onodi
wam kpusni nhne gjo, kovu anu ziri budnu lele ele
izi Chiokike. 17 Anuy so kpakara badnu anya, anu
whnu rumu Nda n'anya, anu tu ogwnu Chiokike,
anu sobisinu eze.

Awhnuwhnu Karaisi

18 Ele ohi, anu gweru gso anya bita ehni anu
nu mkpururu ele nwe anu. Anu ménu nye
ovu oma nu nye udno kpoi, ma nye aka rikne
masi. 19 Kwnornu nu Chiokike joogozi anu 0
buru ny anu taru awhnuwhnu hne ¢ za nhne gjo
anu mernu, kovu kwnornu nu anu turu ogwnu
Chiokike. 20 Ndaa igwugwu ke anu jeenwe, 0 buru
nu anu taryu awhnyuwhnu kwnornu nu nhne ojo
anu mernu? Kovu anu gwuzogidne n'awhnuwhnu
hne any mernu nhne gma, Chiokike joogozi anu.

21 O bu nhne be sukwuru any, Karaisi taru
awhnuwhnu nu risi any, ghasanu anu nhne atuy,
ma anu snornu renu Qchi a.

22«0 za mmehie o mernu,

0 za aghigho be piohiaru n'gnu a.”

23 Nga be mernu a nhne iwhnerne, o
mégwnarnuge, nga o taru awhnuwhnu, o kpala
rikne, kovu 0 gweru ehni a yisi n'aka nye wam

neekpe ikpe buru oma. 24 Ya n'iwhuru a jiri ehni a
vuru kpakara mmehie ai n'olu ggba, ma a buru ele
nwurnu onwu ghasa mmehie, ziri budnu ele mee
mma. O jiri enya a gwo kpakara ehni igbugbu ai.
25 Anu nu lele atnyurnu ke whuru apna, kovu ke
hiehnarnu hne Nye Oznuznu nu Nye Risi mkpuru
ovu anu zi.

3

Ele nzi nu nnwerne

1 Kpam masi, anu ele bu nnwerne, anu bita
ehni any nu mkpururu nzi anu. Q burubedi nu be
bu ele kwéle ikwu-gnu Chiokike, be jeenwe rikne
hiri nu agwa gma anu kweru hne any kwule oka,
2 kpa be joowhnu anu noowu budnu buru oma ke
zi masi snam n'gso n'anya. 3 Any kwé mma anu
buru nhne ke anya ngoowhnu kpoi, ¢ bio kpa anu
kparu risi any, mobu golu anu tu n'ehni, mobu iwo
marnu mma any wogwu. 4 Kovu mma anu buru
agwa gma wam tugwaru otugwa ke zi nu rime
ovu, ke bu nhne eyi ke za nooro oro, ke bu 9zi
wWohnernerne nu enine ke udno, ke zi okne onu ahia
n'anya Chiokike. 5 Q bu kpa ele rinya ghaka zi nso
ele tukwasiri Chiokike ovu mernu ehni be mma, be
bitaru ehni be nu mkpururu nzibe. 6 Sera nu kpam,
0 bnonnu Ebereham nsni, noosukwu a, “Nyenwe
m.” Anu bu rumu a rinya, 0 buru ny anu jeeme
nhne oma gharu ¢ tu ogwnu nhne gbula.

7Kpam masi, anu ele bu nzi, anu jiri gso anya nu
ako, anu nu nnwerne anu wuru, hne any magwu
nu be bu ele nwée rikne. Anu nu be jeekehia nkesi
budnu kwo okwo Chiokike neekesi anu n'etekne.

Anu mee kpam, 0 zi nhne gbula bnosni okpukpe
anu.

Awhnuwhnu kwnornu
ome nhne buru oma

8 N'ipne-azny, kpakara anu nwe otu ovu, anu
donu ibne anu obirizi, anu whnu ibne anu n'anya
lele rumu nda, anu nwe obirizi n'ehni ibne anuy,
anu buru ele be gwednarnu eli. 2 Anu ji nhne gjo
kwuhnata nhne gjo, anu gogwna ngugo, kovu anu
noogozi Qgozi, kpa Chiokike sukwuru anu ma anu
kehia ngozi masi. 10 Kwnornu nu gkwukwo nso
kwuru,

“Nye obula ke whnurnu budnu n'anya,
ke noopio gbochi gma,
0 bita gnu a ma ¢ gharu o kwu gka gjo,
bita masi mgbele-onu a n'aghalaghala.
11Q gharu nhne 0jo, mee nhne buyru gma,
pio udno, ghasno a.
12ZKwnornu ny anya lawuru Nyenwe ai zi n'ehni ele
mee mma,
nsni a noonu okpukpe be,
kovu ruwhnu Nyenwe al neemegidne ele neeme
nhne gjo.”

13 Nyele jeemejo anuy, 0 buru nu anu gwu-
zosi rikne nu nhne oma? 14 Q buru nu anu ta
awhnuwhnu kwnornu nu anu mernu nhne oma,
OVU SQ anu n'onu, ogwnu td any kwnornu be, ovu
lakwadia anu mini.

15 Anu sobisinu Karaisi lele Nyenwe ai nu rime
ovu anu. Anu jiknernu o0 sa ajiji nye gbula jaasikwa
anu nhne gbasiri olile anya wam zi n'ovu anu hite
n'gso anya nu ovu zi wohnernerne. 16 Anu bita
ovu anu snam, ma ele nookwu nhne gjo kwnornu

agwa oma anu kweru nu Karaisi, iwhnerne jootu
be nu nhne gjo be nookwu. 17Q ka mma, ¢ buru
nu 0 bu echiche Chiokike nu anu taru awhnuwhnu
kwnornu nu anu mernu nhne oma karu kwnornu
nu anu mernu nhne gjo. 18 Karaisi nwurnu otu
mgba kwnornu mmehie ai, nye ikpe mana nwurnu
kwnornu ele ikpe marnu. Karaisi mernu ka ma
0 duru anu du hne Chiokike zi. O nwurnu enwu
n'ang-ehni, kovu 0 zi budnu n'Enine, 1% nu rime
enine zi budnu,” 0 znernu zni ele enine ke zi n'oro
ikelu izi gma. 20 Ka by ele zd noobno nsni, kpa
Chiokike ji nkasi ovu neese nga Noa nootu 9gbo
ke be jiri znghia badnu ele nu ele, badnu esato
kpoi hite nu mini. 21 Ka neegesi nu owu mini
znohiaru anu, ke bu noorio Chiokike ovu zi snam
hite n'olizg n'enwu ke Jizosi Karaisi. Q buo gsnuma
rune ke ehni. 22Karaisi bu nye laru oligwe daziri eli
n'akarikwnunga Chiokike, hne kpakara ele enine
izi ny Qchi risi nu rikne zi ny mkpururu a.

4

Owunu Chiokike budnu

1 Kpam masi, Karaisi taru awhnuwhnu n'ano-
ehni a, anu jiknernu o mee kpam masi, kwnornu
nye taru awhnuwhnu n'ang-ehni a zima neeme
mmehie. 2 Kam kpayary, 0 zd noowu budnu a
n'owa ka lele kpa agwnurnu nhne gjo ke badnuy,
kovu lele echiche Chiokike. 3 Kwnornu nu ige anu
tuwhuru n'ige wheru ewhe noowu budnu lele ele
maa Chiokike zulem. Ige wam anu noowu budnu
ke zila richna, agwnurnu nhne 9jo, onwo manya,

* 3:19 hite nu Enine Nso

okne otne eri, nu gkwa renwu. 4Kitna, o jiri be anya
nu anu za noosno be neeme nhne gjo berere, ke
kpayaru be ngovu anu onu. 5 Kovu be jaasa ajiji
gbasiri ehni be nu ruwhnu nye wam jeekpe ele zi
budnu nu ele nwurnu gnwu ikpe. 6 Kam kpayaruy,
bejiri zni ele nwurnu onwu izi gma nga be zi, ma be
kpe ikpe be hite nu nhne be mernunga be zi budnu
lele badnu, ma be ziri budnu n'enine lele Chiokike.

7 Mbimambi kpakara nhne zi ndundu. Anu
nwe anya udno, anya du anu eli, anu neekpe
okpukpe. 8 Ke kakwo, anu nwe gwhnun'anya zi
omimi n'esilawyru any, kwnornu nu gwhnun'anya
nookpusni agida mmehie. 9 Anu ji ntamu nab-
nanya ibne anu. 10 Nye obula gweru nkesi o
nahiaru n'aka Chiokike znenu ibne a izi, gweru
okwesi gokwnata ovu neekesi oru Chiokike zi odo
n'odo. 11 Nye neezni izi oma, ¢ zni a lele nu ¢ bu
ikwu-gnu ke hi n'onu Chiokike whuya. Nye neezne
izi, o mee a lele Chiokike nyernu a iknernema, ma
be znarni Chiokike nu rime kpakara nhne hite nu
Jizosi Karaisi, nye nwe igwugwu nu rikne tim tom.
Amim,.

Awhnuwhnu lele
nye Karaijsi

12 Ele me whnurnu n'anya, ¢ ghagwoji anu
anya kwnornu ornurna zi ighugbu ke naarna anu
lele nu 0 bu nhne ikne neeme anu. 13 Kovu
anu nwudna, kwnornu nu anu sno Karaisi tako
awhnuwhnu, ma any nwe ovu Qso n'gnu zi agida
nga be jookpume igwugwu a. 14 Q buru nu be
mernu anu nhne iwhnerne kwnornu nu rewhna
Karaisi, ovu so anu n'onu, ka neegesi nu Enine

igwugwu, ke bu Enine Chiokike wu nu rime anu.
15 Q0 z4 nye ta awhnuwhnu n'esilawuyru anu lele
nye gburu badny, mobu nye buznu, mgbu nye
mernu nhne gjo berere, mgbu nye neelebna anya
nu nhne gbasila a. 16 Kovu, 0 buru nu nye obula ta
awhnuwhnu lele nye Karaisi, iwhnerne tuko nye
wam, kovu o nyee Chiokike gznarni kwnornu nu
be nookwu a nye Karaisi. 17 Ige valem nga be
jaapanizo ikpe n'ezi-ny-gro Chiokike. Q buru be
panizo ikpe nu hne a zi, ndaa kpa 0 jaazinu ele
kwéle izi gma Chiokike?
18 Q buru nu ¢ jaara ehni 0 znohia ele mee mma,
ndaa hne ele mda Chiokike nu ele mmehie
jaazi?

19 Kam kpayary, nye gbula ke naata awhnuwhnu
lele kpa echiche Chiokike jiri zi, gweru ovu oma
yisi ehni a kpam kpam n'aka Nye Okike nye kwe-
siri gkwnata ovu. Nye wam zne nu ruwhnu neeme
nhne oma.

S

Ele okno badnu nu

eleikoro

1M naariasno ele okno badnu zi n'esilawuru anu
hne me by masi nye okno badny, m whnurnu
m awhnuwhnu Karaisi tary, m jeekehia masi ig-
wugwu a nga be jookpume a. 2 Anu znu atnurnu
Chiokike ke zi ny mkpururu anuy, neelegidne be
anya nu kpakara ovu anu kpa Chiokike pioru a,
0 buo nu mkpa kpagwu any, kovu kwnornu nu
0 bu nhne kwesiri omume. Anu rnu ernu any, 0
buo kwnornu iru anu jeenwehia, kovu nu 0 nhne
Zi n'ovu anu n'omume. 3 Anu mée be lele nu be

bu nhne ke aka anuy, kovu anu buru nhne atu be
joosno. 4 Nga Nye Risi Qznuznu Atnurnu vary, anu
jaanahia okpu-eze zi igwugwu ke jaazi noonwu
va-a-a tem.

> Kpam masi, rumu ikoro, anu bita ehni any nu
mkpururu ele okno badnu. Kpakara anu woru 9zi
wohnernerne n'ovu lele iwo, neeznenu ibne anuizi.
Kwnornu nu ogkwukwo nsg kwuru,

“Chiokike noogwuzogidne ele oknomokno,

kovu 0 neenye ele zi wohnernerne n'ovu oru.”
6 Kam kpayary, anu gwedna ehni any nu mkpu-
ruru aka dikne ke Chiokike, o joovulizo anu olu
n'ige ke a. 7 Any vukwnusi a kpakara mkpa anuy,
kwnornu nu nhne ghasiri anu neemety a n'ovu.

8 Anya du anu eli, anu neese nse, nye irno anu bu
Ekwensu, naagbaghari lele odum ngogbo ggbugbo
noopio nye o jeeri. 9Anu ziri kwem nu gkwnata ovu
any, anu gwuzogidne a, kwnornu nu rumu Nda

anu nu kpakara gwa naagawhe otu awhnuwhnu
wam.
10 Nga anu tary awhnuwhnu ige mati, Chiokike

ke oru nye sukwuru anu bna n'igwugwu a kwo
okwo nu Karaisi, joogwuzote any, nyee anu rikne,
gha anu inwe. 11 Kpakara rikne ochichi bu ke a
okwnukokwnu. Amim.

Obekwu ipne-aznu
12 Sailasi nwene ai rukna ke kwesiri gkwnata ovu
yinnu m aka gba okwukwo 1zi mati ka, m naariasno
anu naagba akebne nu ka bu ezi oru Chiokike
n'olu hne anu gwuzo. 13 Qgbako Chiokike ke zi nu

Babiloni,* ke be hohiakoru anu nu ya neebekwu

* 5:13 Ka buRom

any, ma Maki nnwo m. 14 Any gweru gwhnun'anya
Karaisi neebekwu ibne anu.
Udno dazinu kpakara anu ele zi nu rime Karaisi.

